
Ka mamahi ‘a ho hokotanga hui, lava 
leva ‘o talatala na’a ko ha Mofi Hui.

6.

Ka mamahi ho monga, ‘ave 

ke faito’o, ‘oua e tukunoa’i.1.

Talatala ki ho’o kiliniki fakafamili pe ko e Neesi fakaako, ‘o kapau ‘oku mamahi ho monga.

2.

Folo ke ‘osi ‘a e fo’i’akau 
penisilini ‘i he ‘AHO ‘e 10 pe ko 
ho’o huhu penisilini tu’o TAHA ke 
ne tamate’i kotoa ‘a e Siemu.

3.

Tauhi ‘a ‘api ke malu, mafana mo 

mātu’u ‘o ‘ikai ke hauhausia.4.

‘Oku ke tu’u laveangofua ‘o kapau ‘oku ‘i ai ha hisitolia fakafamili ‘i he fokoutua ni.

5.



Ko e Mofi-hui, koe fokoutua lahi 
fakavaha’apule’anga. ‘Oku fakatupunga ‘e he 
fanga ki’I siemu ‘i he monga ‘oku ui ko e Group A 
Streptococcus (GAS) ‘oku lava pe ke mafola ‘i he ‘ea.

Ko e siemu ko eni ‘oku ne fakatupunga e fefulofulai 
‘a e monga ‘o kamata ai ‘a e mamahi mo ‘ene 
ta’efiemalie. Pea ‘oku malava ke ne hufia ‘a e sino ‘o 
ne uesia e mafu, hokohokotanga hui, ‘uto mo e kili ke 
fufula pea mamamhi.

‘E malava ke hoko heni ‘a e Mafu mama, pea ‘e 
fakatupunga ai e palopalema lahi ki he mafu.

‘Oku lahi ‘a e hoko ‘a e uesia ni ki he fanau ta’u 4-19 
‘o lahi taha ki hotau kainga Mauli mo kitautolu 
kainga Pasifiki.

• Fakamahinoi mo fakalotolahi’I ‘a e fanau ‘a e 
mahu’inga ke nau tala atu e taimi ‘oku mamahi ai 
honau monga.

• Fanongo ki he taimi ‘oku tala atu ai ‘e he fanau, 
“oku mamahi honau monga”.

• Muimui ki he ngaahi tefito’I fekau e 6 ‘o e Mofi-Hui

• ‘Ufi’ufi kofukofu ma’u pe e ngutu he taimi ‘oku ke 
tale pe mafatua ai.

• Fufulu e nima ‘aki ‘a e ‘olokaholo fanofano pe 
koa mo ha vai pea fakapapau’I ‘oku holoholo 
ke matu’u ‘o ka ‘oku ngaue’aki ho lau’I nima ke 
‘ufi’ufi’aki ‘a e ngutu ‘I ha tale pe mafatua.

• ‘Oua e kaungainu ‘I ha hina inu pe ipu ‘a ha taha 
kehe, pe kaunga fufulu nifo ‘aki e polosi tatau ‘a 
ha taha kehe.

Ko e mamahi ‘o e monga, ko e ongo’i ta’efiemalie ‘a e 
monga, ‘o ne fakafaingata’a’i ‘a e
folo ‘o e fāvai, me’atokoni, ‘o kau aipe mo e inu.

Ko e mamahi ‘o e monga, ko e ongo’i ta’efiemalie 
‘a e monga, ‘o ne fakafaingata’a’i ‘a e folo ‘o e fāvai, 
me’atokoni, ‘o kau aipe mo e inu.

